
 

 

 

 

 

           

 

 

ᑐᓴᒐᒃᓴᖅ 
 

2015ᒥ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᖅᓯᔾᔪᑎᒧᓐ ᓂᕈᐊᕋᒃᓴᓕᐅᕐᓂᖅ 

ᒪᑐᐃᖅᑐᖅ  

 

ᐃᖃᓗᐃᑦ, ᓄᓇᕗᑦ (ᔫᓂ 1, 2015) - ᒪᓕᒐᓕᐅᖅᕕᒻᒥ ᐅᖃᖅᑎᐅᔪᖅ ᐃᒃᓯᕙᐅᑕᐅᓪᓗᓂᓗ 

ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᖅᓯᔾᔪᑎᒧᓐ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ, ᔪᐊᔾ ᖁᓚᐅᑦ 

ᐅᓪᓗᒥ ᐅᖃᖅᑲᐅᔪᖅ ᓂᕈᐊᕋᒃᓴᓕᐅᕐᓂᖅ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᖅᓯᔾᔪᑎᒧᓐ 

ᒪᑐᐃᓕᖅᑭᓐᓂᕋᖅᑐᒍ. 

 

ᔮᓐᓄᐊᓕ 1, 2010-ᖑᑎᓪᓗᒍ, ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᖅᓯᔾᔪᑎ 

ᓴᖅᑭᖅᑕᐅᓚᐅᖅᓯᒪᒻᒪᓐ. ᑖᔅᓱᒪ ᐃᓕᑕᖅᓯᔾᔪᑎᐅᑉ ᑐᕌᒐᕆᔭᖓ ᑕᒪᓐᓇᐅᒻᒪᓐ ᐃᓕᑕᖅᓯᓂᖅ 

ᑭᒃᑯᑐᐃᓐᓇᕐᓂᒃ ᑐᓂᕐᕈᑎᖃᖅᓯᒪᔪᓂᒃ ᐊᖏᔪᒥᒃ ᑕᒪᐅᓇ ᐱᖅᑯᓯᓕᕆᓂᒃᑯᑦ, ᐃᓅᓯᓕᕆᓂᒃᑯᑦ 

ᐅᕝᕙᓘᓐᓃᑦ ᒪᑭᒪᐅᑎᓕᕆᓂᒃᑯᑦ ᖃᓄᐃᓐᖏᑦᑎᐊᕋᓱᓐᓂᖓᓄᑦ ᓄᓇᕗᑦ. ᑖᓐᓇ ᐃᓕᑕᖅᓯᔾᔪᑎ 

ᖁᑦᑎᓂᖅᐹᖑᓪᓗᓂ ᐃᓕᑕᖅᓯᔾᔪᑕᐅᔪᖅ ᓄᓇᕗᓕᒫᒥ ᐊᒻᒪᓗ ᖁᓚᖏᖅᓯᓪᓗᓂ 

ᐃᓕᑕᖅᓯᔾᔪᑎᓕᒫᖑᔪᓂᒃ, ᑕᑯᒥᓇᖅᓵᕈᑎᓕᒫᓂᒃ, ᓂᕕᖓᑖᓕᒫᓂᓪᓗ ᑐᓂᔭᐅᓲᓂᒃ ᓄᓇᕗ 

ᒐᕙᒪᖓᓄᑦ.   

 

ᑖᒃᑯᐊ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᖅᓯᔾᔪᑎᒧᓐ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐ 

ᐃᓱᒪᒃᓴᖅᓯᐅᕈᑎᑲᓲᑦ ᓂᕈᐊᕋᒃᓴᓕᐊᖑᓯᒪᔪᓂᒃ, ᓂᕈᐊᖅᑕᒥᓂᓪᓗ ᐊᑐᓕᖁᔭᓕᐅᓲᖑᓪᓗᑎᒃ 

ᓄᓇᕗᑦ ᑲᒥᓴᓇᖓᓄᑦ, ᑖᓐᓇ ᑲᒥᓴᓇ ᐃᓕᑕᖅᓯᔾᔪᑎᒧᓐ ᓯᕗᓕᖅᑎᒋᔭᐅᒻᒪᓐ. ᑖᒃᑯᐊ 

ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᖑᖃᑕᐅᔪᑦ ᐅᑯᐊᖑᕗᑦ, ᒪᓕᒐᓕᐅᖅᕕᐅᑉ ᐅᖃᖅᑎᖓ, 

ᖁᑦᑎᓂᖅᐹᖅ ᐃᖅᑲᖅᑐᐃᔨ ᓄᓇᕗᒥ ᐃᖅᑲᖅᑐᐃᔪᓕᕆᔨᒃᑯᓐᓂ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑕ ᐊᖏᔪᖅᑳᖓᓐ.   

 

ᓂᕈᐊᕋᒃᓴᓕᐅᕈᑏᑦ ᑕᑕᑎᕆᐊᓖᑦ ᐊᑐᐃᓐᓇᐅᕗᑦ ᒪᓕᒐᓕᐅᖅᑎᑦ ᑎᑎᕋᖅᕕᖏᓐᓂ ᐊᒻᒪᓗ 

ᖃᕋᓴᐅᔭᒃᑯᑦ ᐲᖅᑕᐅᔪᓐᓇᕐᒥᔪᑦ ᒪᓕᒐᓕᐅᖅᕕᐅᑉ ᐃᑭᐊᖅᓯᕕᖓᓂᑦ ᐅᕙᓐᖓᓐ 

www.assembly.nu.ca. 

ᓂᕈᐊᕋᒃᓴᓕᐅᕈᑏᑦ ᐱᔭᐅᓯᒪᒋᐊᓖᑦ 5:00ᒨᓚᐅᖅᑎᓐᓇᒍ (ᑲᓇᓐᓇᐅᑉ ᓯᕿᓐᖑᔭᖓᒍᑦ) 

ᓇᒡᒐᔾᔭᐅᒥ, ᐋᒡᒌᓯ 31, 2015. ᐃᓕᑕᕆᔭᐅᔾᔪᑎᑖᖅᑎᑦᑎᓂᖅ ᐊᑐᖅᑕᐅᓛᖅᑐᖅ ᑕᕝᕙᓂ 

ᐊᕐᕌᒍᑦᑎᓐᓂ ᐅᐊᑦᑎᐊᕈᒃᑲᓐᓂᖅ.  

 

ᑕᐃᒃᑯᐊ 2011ᒥ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᕆᔭᐅᔾᔪᑎᑖᔪᔫᒃ ᑕᐃᒃᑯᐊᖑᔪᕘᒃ 

ᐊᔪᕆᖅᓱᐃᔨ ᒪᐃᒃ ᒑᑕᓄ, ᒫᒃ ᖃᓗᐊᖑᓚᐅᖅᑐᖅ, ᐊᒻᒪᓗ ᔫᓯ ᐊᒪᐅᔭᖅ ᑯᓱᒐᐅᓚᐅᖅᑐᖅ. 

2012ᒥᓕ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᕆᔭᐅᔾᔪᑎᑖᔪᔫᒃ ᑕᐃᒃᑯᐊᖑᔪᕘᒃ ᕿᓐᓄᐊᔪᐊ 

ᐋᓯᕙᐅᓚᐅᖅᑐᖅ, ᐊᒻᒪᓗ ᓵᓕ ᐸᓂᒍᓂᐊᖅ. 2013ᒥᓕ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ 

ᐃᓕᑕᕆᔭᐅᔾᔪᑎᑖᔪᔪᑦ ᑕᐃᒃᑯᐊᖑᔪᕗᑦ ᔨᒥ ᐋᑲᕚᒃ, ᓗᐃ ᐊᖓᓕᒃ ᐊᖏᔪᑦᓯᖅ, ᐊᒻᒪᓗ ᑕᐃᕕᑎ 

ᐊᕐᓇᒃᑲᖅ. 2014ᒥᓕ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᕆᔭᐅᔾᔪᑎᑖᔪᔪᖅ ᔮᓐ ᐊᒪᕈᐊᓕᒃ.  

 

“ᑖᒃᑯᐊ ᑲᑎᒪᔩᑦ ᑲᔪᖏᑦᑎᐊᖅᐳᑦ ᐃᓱᒪᒃᓴᖅᓯᐅᕈᑎᖃᓛᕆᐊᒃᓴᖅ ᓂᕈᐊᕋᒃᓴᓕᐊᖑᓯᒪᔪᓂᒃ 

ᓄᓇᕗᒻᒥᐅᑕᒻᒪᕆᓐᓂᒃ.” ᐅᖃᓚᐅᖅᑐᖅ ᐅᖃᖅᑎ ᖁᓚᐅᑦ.” 

 

-30- 

ᑐᑭᓯᒋᐊᕈᒪᒍᒃᓯ: 

ᔮᓐ ᑯᐊᒃ, ᒪᓕᒐᓕᐅᖅᕕᐅᑉ ᑎᑎᕋᖅᑎᖓ 

ᐊᒻᒪᓗ ᑎᑎᕋᖅᑎᐅᓪᓗᓂ ᓄᓇᕗᒥ ᐱᓕᕆᑦᑎᐊᕐᓂᑯᓄᑦ ᐃᓕᑕᕆᔭᐅᔾᔪᑎᓄᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᓐᓄᑦ 

ᐅᖄᓚᐅᑎᖓ: (867) 975-5000 


